
Annotatsiya: Maqola materiallari O’zbekistonning 10 yillik aholini ish bilan ta’minlashi 

to’g’risidagi ma’lumotni o’z ichiga oladi. Ushbu maqola O’zbekiston aholini ish bilan ta’minlash 

to’g’risidagi malumot prezident huzuridagi Sitatistika agentligi, ish bilan ta’minlash tashkilotlari va 

2016-2021 yillarda Mehnat bozorida amalga oshirilgan ishlar va erishilgan natijalar sharhi orqali 

statistik va prognoz tayyorlangan 

Kalit soʻzlar: ish bilan ta’minlash, aholi bandligi, mehnat resurslari, ishsizlik, norasmiy mehnat 

bilan bandlik. 

 

Kirish 

Mamlakatimiz ijtimoiy-iqtisodiy siyosatining asosiy maqsadi ish o‘rinlarini 

ko‘paytirish va kambag‘allikni qisqartirishdir. Bu boradagi manzilli ishlar natijasida 

o‘tgan yilning o‘zida kambag‘allik darajasi 17 foizdan 14 foizga tushdi. 1 million aholi 

kasb-hunarga o‘qitilib, ish boshlashiga ko‘maklashilib, kambag‘allikdan olib chiqildi. 

O‘zbekistonda amalga oshirilayotgan barcha islohotlarning tub maqsadi – bu inson 

farovonligi, uning munosib turmush darajasini ta’minlash hisoblanadi.  

Tahlil va natija 

        Ish bilan taʼminlash – fuqarolarning mehnat qilish huquqini amalga oshirish 

shakllaridan biri hisoblanadi. Shu bilan birgalikda aholini ish bilan taʼminlash davlat 

bandlik siyosati mazmunini tashkil etadi.  

Oʻzbekistonda amalga oshirilayotgan bandlik siyosati quyidagi yoʻnalishlarda 

roʻyobga chiqarilib bormoqda: 

a) kichik va xususiy biznesni ragʻbatlantirish yoʻli orqali oʻzini oʻzi ish bilan 

taʼminlashi, qoʻshimcha ish oʻrinlari yaratish;  

b) korxonalarda ish oʻrinlari koʻpaytirilishi va yangi ish oʻrinlari ochilishini qoʻllab 

quvvatlash; 

 v) kasanachilikni rivojlantirish orqali aholining muhtoj tabaqalarini ish bilan 

taʼminlash; 

 g) aholiga maishiy hamda boshqa xizmatlar koʻrsatilishini kengaytirish;  

d) yoshlarning yangi kasblarni egallashlariga koʻmak berish. Ish bilan taʼminlash 

sohasidagi munosabatlarni tartibga soluvchi asosiy normativ-huquqiy hujjat „Aholini 

ish bilan taʼminlash toʻgʻrisida“gi Oʻzbekiston Respublikasi Qonuni hisoblanadi. Ushbu 

qonunni 2-moddasiga muvofiq ish bilan taʼminlash fuqarolarning qonun hujjatlariga zid 

kelmaydigan, oʻz shaxsiy hamda ijtimoiy ehtiyojlarini qondirish bilan bogʻliq boʻlgan, 

ularga ish haqi keltiradigan faoliyat deb qaraladi. 

 
1–rasm. O‘zbekistonda norasmiy mehnat bilan bandlikning 2021-2030 yillardagi 

maqsadli prognoz parametrlari (ming kishi) 

Tahlil natijalariga ko‘ra, respublikada 2030 yilga kelib, aholi soni 2020 yilga 

nisbatan 20,7% yoki 7017,9 ming kishiga, mehnat resurslari 21,9% yoki 4192,1 ming 

kishiga, ish bilan band aholi 16% yoki 2125,5 kishiga oshishi va norasmiy mehnat bilan 

bandlar ulushi 20%ga tushishi kutilmoqda. Bu ko‘rsatkichlar istiqbollashtirish davrida 

band aholining yiliga o‘rtacha 1,15%dan oshishi va keng qamrovli kompleks tadbirlarni 

amalga oshirish natijasida norasmiy mehnat bilan bandlar sonining yiliga o‘rtacha 5%ga 

kamayishi natijasida ro‘y beradi. (1-rasm). 

Norasmiy mehnat bilan bandlik darajasiga iqtisodiy, huquqiy omillar bilan bir 

qatorda ijtimoiy-demografik omillar ham ta’sir qiladi. O‘zbekistonda norasmiy mehnat 

bilan bandlarning ijtimoiy-demografik holatini tahlili ularning 32,1 foizi – umumiy 

o‘rta, 61,1 foizi – o‘rta–maxsus va 6,8 foizini – oliy ma’lumotli shaxslar tashkil qilishi 

aholining ma’lumot va malaka darajasi qanchalik yuqori bo‘lsa, mehnat bozorida 

norasmiy mehnat bilan bandlik darajasi mos holda kam bo‘lishini ko‘rsatmoqda. 

Xulosa 

Xulosa qilib aytadigan bo’lsak ishsizlik, ish bilan ta’minlanganlik darajasi bugungi 

kunda nafaqat O’zbekiston balki butun jahonda bu global muammo bo’lib 

bormoqda.Shunday ekan mamlakatimiz buning olidini olshi uchun “Aholini ish bilan 

ta’minlash to’g’sida” qonun ishlab chiqdi va qabul qildi. Ushbu Qonun bozor 

iqtisodiyoti va mulkchilikning turli shakllari teng huquqliligi sharoitida insonning ishli 

bo‘lish huquqlarini ro‘yobga chiqarishning tashkiliy, huquqiy va ijtimoiy-iqtisodiy 

kafolatlarini belgilab beradi. 

